
 Dinajpur Re Jatiya Adibasi
Porisod Reaḱ Manwa Tonol Ar
Galmarao Sabha
Ạdibạsi  koaḱ  ạn-ạri  ńel  jut,  jumi  jaega  cetanre  ạidạri
nisṭạn lạgit́, jumi jor-jobosti dokhol, khas jaega khon laga giḍi,
eṛeaḱ mamla ocoḱ giḍi, aema lekan akoṭaḱ hamla, legcar cetanre
dhawa, mạńjri reaḱ pharaktet́, Prosason aḱ bin goṛo ar polis
prosason aḱ dhawa se mũhã ko lại sodor, bhumi ạpis reaḱ bạṛić
kạmi reaḱ bicạr ar sarkaraḱ katha emoḱ bilomte hoyoḱkan dạbi
kate Dinajpur re manwa tonol ar galmarao sabha ko hoe ocokeda Jatiya
Adibasi Porisod. Aṭhwar hiloḱ (12 March) tikin ber 12:00 baja jokhen
Dinajpur Pressclub re noa manwa tonol ar galmarao sabha hoe purạuena.
Un jokhen kathae roṛkeda Jatiya Adibasi Porisod Dinajpur jila bibhạg
ren sabha mukhiạ Shitol Mardi.

Ar un jokhen olaḱ kathate menena, ạdibạsi hoṛko noa bhumi reaḱ
sanam andolon sãoko joṛaolena, Pakistan birudre sạdhinota, andolon,
casa se krisok andolon Te-bhaga andolon selet́ sanam lekan andol re
ạdibạsi ko mãyãm ko joro akada, jiwi ko alae akada, disom phurgạl
re ạḍi utạr ạdibạsi hoṛ jiwi ko em akada. Enrehõ Baṅgladisom
re teheń hõ ạdibạsi ko nana parkan teko jalao-koclon ocoḱ kana.
Eḍekhan noa babotre sarkar do ạḍi usạra mońjaḱ horako hataoa
mente ạdibạsiko asoḱ kana. Un jokhen selet́ko tahẽkana Jatiya
Adibasi Porisod ren kendrio komiṭi ren sabha mukhiạ Robindronath
Soren selet́ jilạ ren eṭaḱ ạdibạsi songoṭhon ren mukhiạ ko.

